
A2r 

Vorrede 

 

Dem Hochwolgebornen Herren Her⸗ 

ren Entelfriderichen Graffen ʒu Hochenʒollern/ 

Sigmaringen vnd Voͤringen/ Herrn ʒu Heigerloch vnd 

Woͤrſtein/ deß heyligen Romiſchen Reichs Erbkamme⸗ 

ren/ Roͤm. Keyſ. Mayeſtaͤt Rath/ ⁊c. Meinem 

freundtlichen hertʒlichen Herren 

Vattern/ ⁊c. 

 

DJeweiln bißhero jederʒeit 

die Gewonheit geweßt/ (Hoch⸗ 

wolgeborner freundtlicher hertʒ⸗ 

lieber Herr Vatter) daß der jeni⸗ 

ge/ ſo etwas inn Truck woͤllen 

kommen laſſen/ ſolches ſeiner 

guten Bekanten/ Herren/ oder Freunden/ ⁊c. ei⸗ 

nem dediciert vnnd ʒugeſchriben/ gemeingklich 

aber vnd ʒwar nit vnbillich den jenigen/ von wel⸗ 

chen ſie ʒum meheſten Gnaden oder Gutthaten 

empfangen/ Alſo hab ich mit dieſer meiner gerin⸗ 

gen Arbeit/ ſo ich in Verdolmetſchung deß hal⸗ 

ben Theyls diſes Buͤchlins angewendt/ gleicher⸗ 

maſſen handlen woͤllen. Vnd weiln ich auff di⸗ 

ſer Welt niemandt weiß/ von welchem ich mehr 

Gnaden vnd Gutthaten kundte empfangen ha⸗ 

ben/ dann von dem Herren Vattern/ inn Beden⸗ 

ckung/ ich alles/ was ich hab/ vnnd bin/ nach 

GOtt/ von demſelbigen erlangt/ alſo thuͦ dem 

                                                A    2           Herren 

A2v 

       Vorred. 

 

Herren Vattern ich hiemit mich ʒu ſambt diſem 

Buͤchlin gantʒ gehorſamlichen offerieren/ dedi⸗ 

cieren/ vnd befehlen/ den allmaͤchtigen Gott bit⸗ 

tendt/ daß er den Herren Vattern nit allein das  

nunmehr angehende newe Jar/ ſonder derſelbi⸗ 

gen noch vil in aller Wolfahrt ʒu erleben verley⸗ 

he.  Vnd thu dem Herren Vatter ich mich noch⸗ 

mals gantʒ gehorſamlichen ʒu vaͤtterlichen Hul⸗ 

den/ vnd vns ſambtlichen Goͤttlicher Protection 

befehlen.    Datum Hechingen den 20. Septem⸗ 

bris/ Anno 1602. 

 

                 Deß Herren Vatters 

 

 

 

                                     Gehorſamer Sohn/ 

                                          weil ich leb/ 

 

                                                     Jo: Georg G. ʒu  

                                                      Hohenʒollern. 

 


